
Waaxda Shaqaalaha iyo Horumarinta Dhaqaalaha ee Minnesota (DEED, Minnesota Department of Employment and Economic Development) ayaa dusha kala soconeysa Barnaamijka Deeqda Kabista Meheradaha Yaryar ee Minnesota oo ay ansixiyeen Sharci-dejiyeyaasha Minnesota ka dibna uu saxiixay Guddoomiyaha Gobolka. Tim Walz 16-kii Juun, 2020. 
Barnaamijka waxa uu diyaarinayaa deeq ah $10,000 oo loogu tala galay meheradaha ay leeyihiin isla markaan ay ka shaqeeyaan dadka Minnesota kuwooda na tusi kara in ay natiijo dhaqaale-xumo ah kala kulmeen xanuunkii COVID-19. Guud ahaan $60.3 milyan oo ah abaalmarin deeq lacageed ayaa la diyaariyey oo sida lagu bixinayo waa hab kambuyuutar bakhtiyaa-nasiib iyo teelteel ah. 
Abaalmarinta waxaa qeybin doona oo maamulaya ururro maxalli ah oo aan macaash ku shaqeyn oo aqoon u leh kana socda heer magaalo ilaa iyo heer gobol. Lacagaha deeqda ah ee la siinayo meheradaha waa in loo isticmaalo raasumaalka ay hadda ku shaqeystaan si ay caawimaad ugu noqoto kharashka mushaar-bixinta, kirada, bixinta lacagta amaahda dhismaha, lacagta korontada iyo biyaha, iyo kharashaadka la midka ah ee laga soo bilaabo ilaa 1-da Maajo, 2020, haddii ay hawlahoodii si caadi ah u qabsan lahaayeen. Lacagtu waa deeq oo la iskama rabo in dib loo soo celiyo. 
Haddii aad meheraddaada u soo codsaneyso, fadlan halkan ku soo noqo si aad u hesho linkiga intarnetka ee codsiga deeqda. Codsiyada waxaa lagu qabanayaa SHARCI AHAAN 10 CISHO GUDAHOOD LAGA BILAABO Talaadada ay bishu tahay 23-ka Juun ilaa Khamiista ay bishu tahay 2-da Julaay. Hase yeeshee, shuruudaha xaqa loogu yeelan karo sida lagu helayo waa iyadoo la akhristo su'aalaha soo noqnoqda iyo noocyada su'aalaha codsiga ku qoran.
Sida Xaq Loogu Yeesho
Si xaq loogu yeesho, dadka soo codsanaya:
· Waa inay ahaadaan meherad si toos ah u deggan Minnesota gudaheeda.
· Waa inay milkiileyaashu yihiin dad si joogto ah ugu nool Minnesota. 
· Waa inaysan jirin dhib ay ku arkeen Xoghaynta Arrimaha Gobolka Minnesota iyo Waaxda Canshuuraha Minnesota ilaa 1-dii Maajo, 2020.
· Waa inay u shaqeeyaan shaqaale ka yar 50 qofood oo joogto ah.
· Waa inay na tusi karaan caddeynta dhibaatada dhaqaale ee ka soo gaartay xanuunka COVID-19. 
· OGSOONOW: Meheradaha maalgelinta ka helay Barnaamijka Deymaha Xaaladaha Degdegga ah ee Meheradaha Yaryar (SBEL) xaq UMA laha barnaamijkan. (Hase yeeshee, Meheradaha maalgelinta ka helay barnaamijyada kala duwan ee Maamulka Deymaha Xaaladaha Degdegga ah ee Meheradaha Yaryar xaq weli AYEY u leeyihiin barnaamijkan.)
Marka la bixinayo abaalmarinta, waxaa jira waxyaabo lagu gaar yeelo kooxo gaar ah iyo shuruudo gaar ku ah meheradaaha.
· 50% lacagaha waxaa loo hayaa meheradaha ka baxsan deegaanka Magaalooyinka Mataanaha.
· 50% lacagaha waxaa loo hayaa meheradaha deggen 7-degmo oo ka mid nawaaxiga magaalooyinka mataanaha (degmooyinka Anoka, Carver, Dakota, Hennepin, Ramsey, Scott, iyo Washington).
· Caddadka lacagta la bixinayo ugu yaraan waa sida hoos ku qoran:
· $18 milyan oo ah meheradaha ay ka shaqeeyaan lix qof ama wax ka yar.
· $10 milyan oo ah meheradaha dadka tirada yar.
· $2.5 milyan oo ah meheradaha ay badi leeyihiin kana shaqeeyaan ragga ciidanka ka hawlgabay.
· $2.5 milyan oo ah meheradaha ay badi leeyihiin kana shaqeeyaan haweenka ciidanka ka hawlgabay.
· $2.5 milyan dadka ganacsiyada ku haysta goobaha dedan iyo suuqyada cuntada ee xoogga saara dhaqanka qowmiyadaha. 

Codsiga
Linkiga uu codsigu ku jiro waxaa laga helayaa barta intarnetka ee DEED Talaadada ay bishu tahay 23-ka Juun, 2020, ilaa iyo 5-ta galabnimo ee Khamiista ay bishu tahay 2-da Julaay, 2020.
Codsigu waxaa ku jira su'aalo kala duwan oo la xiriira meheraddaada. Looma baahna inaad soo gudbiso waraaqo caddeymo ah. Su'aalaha waxaa ka mid ah:
· Yaa iska leh meheradda?
· Halkee buu milkiiluhu ku nool yahay?
· Halkee bay meheraddu ku taallaa?
· Immisa shaqaale joogto ah ayaa meheradda ka shaqeeya?
· Meheraddan miyey ka diiwaan gashan tahay Xoghaynta Arrimaha Gobolka? Jiritaanka diiwaangelintaada miyaa la ogsoonaa 1-dii Maajo, 2020? [Boogan ka eego macluumaad.] 
· Miyey jiraan dhib ay kugu arkeen Waaxda Canshuuraha Minnesota ilaa 1-dii Maajo, 2020? 
· Meheraddaadu miyey la kulantay dhibaato dhaqaale oo ay ugu wacan tahay xanuunka COVID-19 markaad u eegto sannadkii hore wakhtigan oo kale?
· Meheraddaada miyey saameysay Wareegtadii Amarka xiritaanka ahayd ee COVID-19 oo miyaad ka shaqeyn weyday meheraddaada?
NAGALA SOO XIRIIR
Fadlan akhriso liiska qeybta Su'aalaha Soo Noqnoqda (FAQ) ka hor intaadan nala soo xiriirin. Fadlan ogsoonow in su’aalaha codsiyada oo aad noogu badan awgood aanan si dhakhso leh uga soo jawaabi karin su'aalaha dadka. Waxaan akhrineynaa su'aalaha na soo gaara oo dhan oo jawaabahooda waxaan sida ugu dhakhso badan ee macquul ah ugu soo qoreynaa bogga su'aalaha iyo jawaabaha soo noqnoqda ee FAQ. Si joogto ah wixii cusub ugala soco bogga FAQ.
Haddii aad weli wax su'aal ah qabto, noogu soo dir boostada intarnetka (email) SmallBusinessGrants@state.mn.us
